
VENDIM 
Nr. 4, datë 19.1.2015 

 

PËR SHPALLJEN E THIRRJES SË 
PARË PËR PROJEKTE, PËR TË GJITHA 

PROGRAMET E FONDIT PËR 
ZHVILLIMIN E RAJONEVE,  

PËR VITIN 2015 
 

Në mbështetje të nenit 100 të Kushtetutës dhe 
të nenit 15 e të aneksit 3, të ligjit nr.160, datë 
27.11.2014, “Për buxhetin e vitit 2015”, Komiteti 
për Zhvillimin e Rajoneve 

 

VENDOSI: 
 

1. Shpalljen e thirrjes së parë për projekte për 
financim, për vitin 2015, nga Fondi për Zhvillimin 
e rajoneve, sipas drejtimeve prioritare dhe 
programet e aplikimit, si më poshtë vijon: 

a) Programi 1: Infrastruktura vendore dhe 
Rajonale 

 
 
 
 
b) Programi 2: Rehabilitim mjedisor, gjelbërim 

dhe pyllëzim 
c) Programi 3: Arsimi dhe Sporti (bazë, i 

mesëm, universitar) 
ç) Programi 4: Ujësjellës-Kanalizimet 
d) Programi 5: Artin dhe Kulturën 
e) Programi 6: Shqipëria Digjitale (inovacion 

dhe teknologjia e informacionit dhe komunikimit) 
2. Ngarkohen ministri i Zhvillimit Urban dhe 

Turizmit, ministri i Arsimit, ministri i Shëndetësisë, 
ministri i Kulturës, Ministri i Transportit dhe 
Infrastrukturës, ministri i Bujqësisë, Zhvillimit 
Rural dhe Administrimit të Ujërave, ministri i 
Mjedisit, ministri i Shtetit për Inovacionin dhe 
Administratën Publike, ministri i Financave dhe 
Sekretariati i Përgjithshëm i Komitetit për 
Zhvillimin e Rajoneve, në Kryeministri, për 
zbatimin e këtij vendimi. 

Ky vendim hyn në fuqi pas botimit në Fletoren 
Zyrtare. 

 

KRYETARI 
Edi Rama 

 



 



















 


